An Bhean Óg

Tréithe an Gearrscéil
Is gearrscéal é ‘An Bhean Óg’. Seo roinnt de na tréithe a bhaineann leis an ngearrscéal

Ba chóir go mbeadh téama láidir amháin nó ceacht amháin ann

Ba chóir go mbeadh an téama (ábhar/ceacht) sin uilíoch. Sé sin le rá: ba chóir go mbeadh tuiscint ag léitheoir ar bith , áit ar bith ar domhain , ar an téama sin. Ba chóir go mbeadh an téama sin bainteach leis an gcine daonna igcoitinne. Ní hionann sin is a rá nach bhféadfadh an scéal a bheith bainteach le háit bheag iargúlta , abraimis , faoin tuath in Éirinn – faoi mar atá an cás sa scéal seo.

Ba chóir go gcloífeadh an t-údar leis an téama sin ó thus go deireadh. 

Níor cheart go mbeadh aon bharraíocht san insint . Ag an am céanna ,is maith an rud é mionsonraí a bheith sa scéal a fhad is a n-éiríonn leo cur leis an atmaisféar nó suim an léitheora a mhúscailt
Ó am go chéile úsáideann an t-údar seifteanna beaga le haird an léitheora a dhíriú ar ábhar an scéil – tús tobann, casadh tobann, críoch thobann ,athrú aimsire , bearna sa scéal tosú i lár an scéil giota filíochta 

Ba chóir go mbeadh réalachas in ábhar an scéil

Na Príomhcharachtair

· An Bhean Óg

· An Fear

An Bhean Óg

Nuair a chastar an bhéan óg orainn den chéad uair tá sí ina suí go luath toisc go bhfuil na leanaí múscailte cheana féin. Is léir go bhfuil grá mór aici do na leanaí , mar tugann sí togha na haire dóibh. Ullmhaíonn sí an lón dóibh agus cuireann sí isteach sa phram iad. Feicimid an grá arís nuair a insítear dúinn go ndéanann sí cuid mhór cainte leo. Tuigear dí nach mór linbh a spreagadh go luath ina saol agus tá sí buartha i dtaobh an gharsúin . Líontar a hanam le haoibhneas agus le síocháin ag breathnú ar an dá chorp bheaga áille di

Ní bean ro-láidir í . Tá sí tanaí agus tá an chuma uirthi go bhfuil ‘tuirse do-inste’ ag brú uirthi. Duine lagbhríoch is ea í , ach tá Cuma ghrástúil uirthi chomh maith. Feicimid an easpa féinmhuiníne arís nuair a insítear dúinn nach mbíonn caidreamh ar bith aici le muintir an cheantair. Nuair a chastar uirthi iad beannaíonn sí dóibh mar tá a fhios aici go bhfuil an méid sin riachtanach . Is nós léi ansin  seal a chaitheamh ag léamh nó ag scríobh litreacha nó ag deisiú stocaí . Saol uaigneach atá aici. 

Beidh a fear ag teacht abhaile anocht. Tá sí ag súil go mór leis sin . Ach an mbeidh sí gealgháireach ? An bhfuil brú míréasúnta uirthi? Beidh uirthi gach rud sa theach a dhéanamh agus crot éigin a chur uirthi féin ach ní ligeann seisean di púdar a chur ar a haghaidh. An bhfuil sé dian uirthi? An bhfuil drochghaol eatarthu? Cén fáth nach bhfanann sé sa theach leí? Deirtear linn go bhfuil an bhean óg an dílis dá fear , ach ritheann, ‘críothán éadóchais’ trithi. Cén fáth ?
An Fear

Ní thugtar mórán eolais dúinn i dtaobh an fhir. Tá a fhios again go bhfuil sé sa phríomhchathair agus go bhfuil an bhean óg chomh mór sin i ngrá leis go scríobhann sí chuige gach lá

Deirtear linn gur duine ardaigeanta é agus go mbíonn an bhean óg ag iarraidh a bheith cosúil leis.

Gan amhras ar bith , is léir gurb eisean a leagann síos na rialacha. Beidh sé ag teacht abhaile agus caithfidh gach rud a bheith in ord agus eagar dó . Tá sé ag súil le teach geal agus bean gealgháireach.

Deirtear linn go bhfuil an bean óg an dilís dó ach ritheann críothán éadóchais trithi. An comhartha é sin de mhídhílseacht an fhir?
